
Hondakinen Partzuergoak eta Iruñerriko Mankomunitateak etxeko konpostik onena sarituko dute 

Salanueva kontseilariak eta Javier Torrensek “Etxeko konpostaren lehen saria” aurkeztu dute 

Asteartea, 2010eko maiatzaren 11a. Nafarroako Hondakinen Partzuergoak eta Iruñerriko Mankomunitateak Nafarroako etxeko konpostik onena sarituko dute. “Etxeko konpostaren lehen saria” gaur aurkeztu dute Amelia Salanueva Murguialday Partzuergoko lehendakariak eta Toki Administrazioko kontseilariak eta Javier Torrens Alzu Iruñerrko Mankomunitateko lehendakariak.

Amelia Salanuevak eta Javier Torrensek nabarmendu dute xedea Nafarroan etxeko konposta sustatzea dela, eginera hori hondakin organikoen sorrera jatorrian minimizatzeko neurri eraginkorrenetakoa izanik, eta horrek hondakinen kudeaketan dituen ondorioak kontuan hartuta. Europako araudiaren arabera, konpostak hondakin organikoak %70 murriztu ditzake.

Hondakinen Partzuergoak, Nafarroako gainerako mankomunitateak biltzen dituenak, eta Iruñerriko Mankomunitateak lehiaketa hau elkarrekin deitu nahi izan dute ekimena bultzatzeko. Modu horretan, hondakinak murrizten dira eta ingurumenaren eta kudeaketa hobearen aldeko apustua egiten da. 

Lehiaketa konposta Nafarroako mankomunitate edo toki entitateren baten bidez egiten duten pertsonei zein etxean egiten duten pertsonei zuzenduta dago. Lehiaketan hiru sari ezarri dira: lehenengoa 600 eurokoa, bigarrena 300 eurokoa eta hirugarrena 150 eurokoa. Diru horrekin baratzeko eta/edo lorategiko produktuak erosi edo landa-turismoko etxe batera joan daiteke. Sariak aurtengo urrian emango dira, Iruñean egingo den Etxeko Konpostaren Mintegiarekin bat etorriz.

Lehiaketan izena emateko epea maiatzaren 12an (asteazkena) hasi eta ekainaren 7an amaituko da. Izena eman nahi dutenek Iruñerriko Mankomunitatera, Hondakinen Partzuergoko egoitzara (Nilsaren bulegoak Barañáin etorbidean, 22 behea. Iruñea) edo Partzuergora bildutako edozein mankomunitatetara jo dezakete. Izena ematen duten guztien artean 40 hautatuko dituzte eta lehiaketa fasera igaroko dira.

Talde tekniko batek 40 hautatuei dagozkien konpost laginak jasoko ditu ekainaren amaiera eta abuztuaren hasiera bitartean eta zenbait balorazio-prozesu egingo ditu. Azkenean 8 finalistak hautatuko dira eta epaimahaiak ebaluatuko ditu. Laginen analisiak Arazuriko hondakin-uren araztegiko (EDAR) saneamendu-laborategian egingo dira. Epaimahaia Iruñerriko Mankomunitateko bi kidek, Hondakinen Partzuergoko bi kidek eta bi erakunde horiez kanpoko aditu batek osatuko dute.

Konpostaren bilakaera
Gaur egun Nafarroan 1.822 familiak egiten dute konposta sukaldeko hondakinekin eta hondakin berdeekin. Horietatik 1.016 Iruñerrikoak dira; 234 Izarbeibarreko Mankomunitatekoak; 182 Bortzirietakoak; 145 Sakanakoak; 122 Mairagakoak; 70 Mendialdekoak eta 53 Bidausiko Mankomunitatekoak. Nafarroako Hondakinen Partzuergoan, azken sei mankomunitate horiez gain, Baztango Udala, Alto Araxes, Eska-Zaraitzu, Malerreka, Montejurra, Zangoza, Erribera, Erriberagoitia eta 10. gunea (Agoitz-Urrotz) daude.

Iruñerriko Mankomunitateak etxeko konpost-kanpainak garatu ditu 2006tik. Urte horretan Ingurumen Ministerioarekin lankidetzan proba pilotuak hasi ziren. 2008an Etxeko eta Erkidegoko Konpostaren Toki Entitateen Estatuko Sarea eratu zen, eta lehendakariordetza Iruñerriko Mankomunitateari egokitu zitzaion. 

2006tik gaur egunera arte, Iruñean eta eskualdean etxeko konposta egiten duten familia kopurua 215 izatetik 1.016 izatera igaro da. Nafarroako gainerako lekuetan, etxeko konposta hasi zuen lehenengo mankomunitatea Izarbeibar izan zen: lehenengo ikastetxeetan hasi ziren eta gero etxe partikularretara igaro ziren. 2009an Nafarroako bost mankomunitate hasi dira eginera horretan: Bortziriak, Mairaga, Bidausi, Sakana eta Mendialdea.

Konposta
Konposta egitea etxean sortzen diren material organikoen deskonposizio biologikoaren prozesua da (janarien hondakinak edo lorategiko inausketak). Ongarri moduan erabil daiteke, landareei hazten laguntzen dielako eta ingurumenari mesede egiten diolako.

Horri guztiari esker, hainbat gauza lortzen dira: hondakin organikoak murriztu eta birziklatzen dira; hondakinak bildu, garraiatu eta tratatzeko gastuak murrizten dira; usain txarrak eta hondakin organikoekin lotutako kutsadura murrizten da; kalitate handiko konposta lortzen da; eta lorezaintzan produktu kimiko gutxiago erabiltzen dira. Era berean, konpostari esker lurzoru ahulei trinkotasuna ematen zaie; ongarritzea erraztu egiten da, lurzoruaren gai organikoak eta landareen erresistentzia handitzen da; eta ongarri kimikoetan aurreztu egiten da. Konposta egiteko osagaiak hauek dira: barazki eta fruten hondakinak; hezurrak; infusioen hondakinak; kafe-hondarrak; arrautza-oskolak eta fruitu lehorrak; landareen eta loren hondakinak; sukaldeko papera eta inausketen eta mozketen hondarrak. 







	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 3


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 3 de 3



[image: image1.png][image: image2.png][image: image3.png][image: image4.png][image: image5.png][image: image6.png]